
PERANG KOREA

Pada 24 Jun 1950, angkatan tentera komunis Korea Utara menyerang dan menawan seluruh semenanjung Korea [Selatan] termasuk ibu negara Seoul. Pihak AS serta merta bertindak ke atas peristiwa tersebut. Ia merupakan tindakan militari pihak AS yang pertama sejak bermulanya Perang Dingin.

Pembahagian Semenanjung Korea

Hakikatnya, pihak AS dan Soviet Union telahpun menghantar angkatan militari masing-masing ke Korea sebaik sahaja tamatnya Perang Dunia Kedua. Mereka membahagikan wilayah Korea di antara mereka, kononnya untuk sementara waktu sahaja. Pada tahun 1949, Soviet Union telah mengundurkan pasukannya dan diikuti oleh AS selepas menubuhkan sebuah kerajaan pro-Barat di bawah pimpinan Syngman Rhee.

Kelemahan pemerintahan Korea Selatan telah mendorong semangat nasionalis kerajaan komunis Korea Utara untuk mengambil tindakan militan bagi menyatukan kedua-dua wilayah. 

Pada 27 Jun 1950 AS memohon kepada UN untuk bertindak ke atas Korea Utara. Namun Soviet Union pula bertindak memulau Security Council (Majlis Keselamatan) bagi memprotes pendirian majlis yang enggan mengiktiraf kerajaan baru-komunis China ketika itu. AS telah mendapat persetujuan UN untuk mengangkat satu resolusi bantuan antarabangsa kepada kerajaan Rhee, Korea Selatan.

Pada 30 Jun 1950, AS telah menghantar angkatan tentera daratnya ke Korea dan melantik Jeneral Douglas MacArthur untuk memerintah semua operasi UN di sana. Hakikatnya, semua negara-negara ahli UN yang lain turut menghantar bantuan dan tentera, tetapi peranan dan klasifikasi ‘tentera UN’ pada hakikatnya memihak kepada AS.

Tindakan campurtangan di Korea menggambarkan tindakan pertama pembaharuan dan perluasan polisi antarabangsa AS yang termaktub dalam garis panduan NSC-68. Tetapi pentadbirannya telah bertindak melampaui syarat-syarat yang diperuntukkan. Ia mengambil keputusan bahawa kaedah perang akan digunakan dalam apa-apa pun keadaan yang wujud. 

Selepas penaklukan AS di Inchon pada bulan September, tentera komunis mula berundur balik ke Korea Utara. Di samping itu, Presiden Truman telah memberi kebenaran-kuasa kepada MacArthur untuk memaksa (memburu) tentera komunis kembali ke wilayah asal mereka (China). Matlamat utama ketegasan Truman, dengan menaja pengumunan resolusi UN pada bulan Oktober adalah untuk menubuhkan a unified, independent and democratic Korea.

Dari Penaklukan kepada Pencaturan

Dalam beberapa minggu, penaklukan MacArthur di Korea Utara telah berjalan dengan lancar. Pada 19 Oktober, ibu kota Pyongyang telah jatuh ke tangan tentera UN. Kemenangan pihak UN hampir tercapai pada ketika itu. Tetapi menjelang 4 November, sebanyak 8 pasukan tentera China telah masuk menyertai perang tersebut. Kubu-kubu pertahanan UN telah dibina tetapi satu demi satu jatuh ke tangan komunis. Sepanjang bulan Disember 1950, jumlah tentera UN semakin kurang, meninggal sebilangan kecil tentara AS terus berperang menghalang kemaraan tentera China.

Dalam tempoh seminggu, tentera China berjaya mengundurkan tentera AS balik semula ke wilayah Korea Selatan dan menawan ibu kota Seoul. Menjelang pertengahan bulan Januari 1951 kuasa tentera UN telah lenyap. Namun begitu,  pada bulan Mac tentera UN telah kembali menawan semula Korea Selatan dan menghalau tentera komunis kembali ke Korea Utara. Sejak itu, perang tersebut telah bertukar menjadi satu pencaturan dalam masa yang lama seterusnya.

Pada permulaannya, Truman telah memutuskan untuk mengelakkan konflik secara langsung dengan China, yang dikhuatirinya akan membawa kepada meletus satu perang dunia yang baru. Apabila China masuk menyertai perang di Korea pada akhir tahun 1950, Truman mula mencari jalan perundingan bagi menyelesaikan pertentangan tersebut.

Walau bagaimanapun, beliau menghadapi pertindihan pendapat dengan Jeneral MacArthur yang menentang sebarang usaha menghadkan tindakan angkatan militarinya di Korea. Dalam laporannya, MacArthur mengesahkan tentera AS benar-benar berperang dengan China. Justeru menurut beliau, AS wajar menyerang China, menakluki secara mengebom pengkalan-pengkalan militari komunis yang bertaburan di bahagian utara dalam lingkungan sempadan China jika tidak dapat dilakukan secara actual invasion [serangan darat].

Pada bulan Mac 1951, beliau telah menyatakan rasa tidak puas hati dalam satu surat kepada Joseph W. Martin, pemimpin dewan Republikan dengan menyimpulkan bahawa “There is no substitute for victory.” Akibatnya presiden Truman telah bertindak memecat MacArthur pada 11 April 1951. Walau bagaimanapun, pendirian MacArthur tersebut mendapat sokongan 69% rakyat AS. Malah beliau telah diberi sambutan yang meriah oleh rakyat ketika beliau pulang kemudian.

Sementara itu, pencaturan Korea terus berlaku. Beberapa siri perundingan telah diadakan antara kedua-dua pihak bertentangan di Panmunjom pada bulan Julai tetapi perbincangan dan peperangan terus berlanjutan hingga tahun 1953.

Mobilisasi yang terhad

Perang Korea bukan sahaja telah mengurangkan dasar komitmen militari AS di seberang laut, malah juga mengakibatkan mobilisasi ekonomi yang terhad di dalam negara AS sendiri. Namun kerajaan terus berusaha untuk mengawal ekonomi semasa perang dalam beberapa langkah.

Truman telah menubuhkan sebuah Office of Defence Mobilazation bertujuan untuk mengatasi inflasi dengan menetap harga yang rendah dan tidak menggalakkan kesatuan menuntut kenaikan upah. Apabila peraturan tersebut tidak dipatuhi, maka Truman mula mengambil langkah atau tindakan yang bersifat drastik. Misalnya, pada tahun 1951 pekerja-pekerja keretapi telah meninggalkan kerja mereka. Sebaliknya Truman telah mengarah kerajaan untuk mengambil-alih pentadbiran keretapi. 

Pada tahun 1952, semasa satu pemogokan pekerja kilang-kilang besi meletus di seluruh AS, Truman telah mengambil-alih semua kilang besi secara bertindak sebagai commander in chief. Tetapi keputusan Mahkamah Tinggi telah mendapati presiden melampaui kuasanya, dan Truman telah digesa agar bersikap lembut.

Perang Korea telah menjadi satu faktor penting yang membawa pertumbuhan ekonomi AS, terutamanya dengan menyalurkan dana-dana [baru] kerajaan ke dalam ekonomi ketika orang ramai percaya bahawa keadaan ekonomi mula merosot.

Di samping itu, Perang Korea juga meninggal kesan penting kepada pihak AS tentang kebimbangan terhadap perluasaan kuasa komunis. Dalam tempoh Korea menjadi pencaturan, seramai 140,000 orang Amerika terkorban dan tercedera. 

Ramai rakyat AS mula sedar [bimbang] bahawa wujud sesuatu yang tidak kena bukan sahaja di Korea tetapi di AS sendiri. Kebimbangan ini telah menyumbangkan kepada kemunculan kempen menentang komunis dalam negara sepanjang abad ke-20.

